
NAN JOUNEN MONDYAL SIDA A, GOUVÈNÈ CUOMO ANONSE KE NOUVÈL 
DYAGNOSTIK VIH YO TONBE NAN NIVO REKÒ BA AK NOUVÈL MEZI POU 

ANPECHE DISKRIMINASYON EPI ASIRE KOUVÈTI ASIRANS POU  
MEDIKAMAN PREVANSYON VIH PREP YO  

 
Kantite Nouvo Ka VIH yo Bese de Nèf Pousan nan New York, Sa Te Favorize Pa 

Estrateji Sante Piblik Kowòdone yo  
 

Nouvèl Gid DFS pou Konpayi Asirans yo Rive Apre Plent Ki Di Ke Kèk Konpayi 
Asirans Kapab Ap Enpoze Baryè Ki Pa Rezonab pou Aksede a PrEP - Lèt Sikilè a 

La a  
 
 
Nan Jounen Mondyal SIDA a, Gouvènè Andrew M. Cuomo te anonse jodi a ke kantite 
moun ke yo te fèk dyagnostike ak VIH nan Eta New York li te atenn nivo ba istorik yo, 
ak kantite nouvo ka VIH yo ki ap bese de nèf pousan soti 2015 pou rive 2016. Nan 
objektif pou kapab ede anpeche enfeksyon fiti yo, Depatman Sèvis Finansye a 
(Department of Financial Services) ap pran mezi pou kapab asire ke kouvèti asirans 
pou pre-ekspozisyon pwofilaksi (pre-exposure prophylaxis, PrEP), yon preskripsyon 
medikaman ke yo te itilize pou prevansyon enfeksyon VIH, li disponib pou tout moun 
New York ki gen kouvèti asirans yo, epi ke konpayi asirans yo pa kapab refize kouvèti 
PrEP yo akoz rezon diskriminatwa yo. Gid lan rive apre plent konsomatè yo ke kèk 
konpayi asirans kapab enpoze baryè ki pa rezonab pou kapab aksede a PrEP. 
Ansanm, anons sa yo demontre reyisit istorik efò New York yo pou Aboli Epidemi an 
epi etabli New York kòm lidè nasyonal nan batay kont VIH lan. 
 
“Antan ke episant kriz VIH/SIDA a anvan sa, nou te fè pwogrè imans pou kapab 
diminye enpak maladi an nan New York, epi nou pral kontinye fè tout sa ki nan pouvwa 
nou pou kapab sove lavi, redwi transmisyon yo epi fòje yon wout pou kapab rive 
elimine VIH/SIDA pou rès mond lan swiv”, Gouvènè Cuomo te deklare. “Gras a 
inisyativ sante piblik agresiv nou yo ki ap atake maladi an sou tout ang yo, nou sou bòn 
vwa pou kapab atenn objektif ki ap mennen nan nasyon an yo epi aboli epidemi an.”  
 
Komisè Depatman Sante a Doktè Howard Zucker te di, “Sou lidèchip Gouvènè 
Cuomo, New York ap eksperimante deklen dramatik nan VIH, ki yon lè te detwi anpil 
lavi. Diminisyon nan enfeksyon yo sa demontre pouvwa sante piblik lan epi li pèmèt 
nou reve de yon jou kote nou p’ap gen pou viv ak menas enfeksyon VIH”.  
 

https://www.governor.ny.gov/sites/governor.ny.gov/files/atoms/files/DFS_Circular_Letter.pdf


 

 

Sipè-entandan Depatman Sèvis Finansye a, Maria T. Vullo te di, “Konpayi asirans 
yo pa kapab chwazi enpoze restriksyon ki estrik sou aksè a yon medikaman baze sou 
rezon diskriminatwa. Pa gen absoliman okenn jistifikasyon legal pou refize kouvèti pou 
PrEP sou tèren an ke pasyan ki an danje pou kontrakte VIH yo baze sou oryantasyon 
seksyèl li. DFS pa pral tolere diskriminasyon nan preskripsyon oswa kouvèti tretman ki 
nesesè sou plan medikal yo”. 
 
An 2016, te genyen 2,881 nouvo moun ki dyagnostike ak VIH nan Eta New York, yon 
diminisyon nèf pousan ke an 2015 ki te gen 3,163 nouvo moun ki dyagnostike ak VIH. 
Diminisyon an plis ke double ke nan senk ane yo sa ki mennen a inisyativ Aboli 
Epidemi (Ending the Epidemic) 2014 New York lan, kote diminisyon yo te anviwon 
mwens ke kat pousan chak ane.  
 
Gwoup ki sibi enpak akoz VIH yon fason dispwopòsyone yo tout eksperimante 
diminisyon nan nouvèl enfeksyon tou. Nouvèl dyagnostik pami gason ki omoseksyèl, 
biseksyèl, ak lòt gason ki gen relasyon seksyèl ak lòt gason yo te bese de 12 pousan 
ant 2015 ak 2016 (1,804 pou rive 1,580), dezyèm diminisyon anyèl dirèk apre 
vityèlman okenn chanjman pandan yon dekad. Nouvèl dyagnostik yo te diminye nan 
chak gwoup laj, ap pi gwo deklen an, 20 pousan, pami jèn mou ki gen laj 20-24 an yo 
(505 pou rive 406). VIH nan kominote moun nwa yo bese yon fason konsiderab tou. 
Diminisyon yo te rive pami moun blan, moun ki pa Latino Ameriken yo (11 pousan), 
moun nwa ki pa Latino Ameriken yo (7 pousan), Latino Ameriken yo (11 pousan), ak 
moun ki gen rasin milti-rasyal yo (23 pousan).  
 
Nan objektif pou kapab anpeche nouvèl enfeksyon VIH yo nan fiti epi kontinye tandans 
New York pou rive Aboli Epidemi an, DFS jodi a te bay gid pou konpayi asirans yo pou 
retire baryè ki pa aksektab yo pou kouvèti pou PrEP, epi asire ke kouvèti asirans pou 
PrEP yo disponib pou tout moun New York. Gid lan montre li klè ke konpayi asirans yo 
pa kapab diskrimine kont sila yo ki ap mande PrEp baze sou modèl lavi oswa 
konpòtman yo. Founisè sèvis sante yo jeneralman preskri PrEP, ke yo te montre li 
efikas anpil nan bloke enfeksyon VIH yo lè yon moun pran li jan yo preskri a, pou moun 
ki negatif pou VIH yo ki an gwo danje pou VIH.  
 
Nan gid ke yo te pibliye jodi a, DFS notifye ke, lè y’ap enpoze egzijans anvan 
otorizasyon yo pou PrEP, konpayi asirans yo dwe konsidere ak prekosyon si yon 
egzijans konsa pral kreye yon baryè ki pa aksektab pou kouvèti asirans pou moun ki ta 
pral otreman benefisye de medikaman an. Similèman, lè y’ap reyalize revizyon pou 
otorizasyon anvan an, itilizasyon retwospektif oswa similtane pou PrEP yo, konpayi 
asirans ansanm ak ajans revizyon itilizasyon yo dwe konfòme yo a egzijans Lwa sou 
Asirans New York lan (New York Insurance Law) pou itilize kritè revizyon klinik ekri ki 
apwopriye lè y’ap revize nesesite medikal yo. An plis, lè y’ap fè detèminasyon kouvèti 
yo, konpayi asirans ansanm ak ajans revizyon itilizasyon yo dwe fè sa nan yon fason ki 
pa diskriminatwa.  
 
Nan ka ke yon konpayi asirans refize bay asirans pou PrEP epi deklare ke li pa nesesè 
onivo medikal pou yon moun an patikilye, moun ki gen asirans lan gen dwa pou fè apèl 
lajistis. Nenpòt refi kouvèti dwe genyen enfòmasyon ki etabli nan Lwa sou Asirans New 
York lan, ansanm ak rezon ak rezònman klinik pou refi an; enstwiksyon sou jan ke 



 

 

moun ki gen asirans lan ka fè apèl lajistis pou desizyon an; ansanm ak nenpòt 
enfòmasyon adisyonèl pou kapab rann yon desizyon sou apèl lan.  
 
Ou kapab jwenn yon kopi lèt sikilè lan isit la.  
 
Charles King, Prezidan ak PDG Housing Works, Inc. te deklare, “Enfòmasyon yo 
montre klèman ke nou prale nan bòn direksyon an. Kounye a se moman pou nou tout 
double sou efò nou yo pou ke nou kapab reyalize mete yon fen nan epidemi nan Eta 
New York apati fen 2020”. 
  
Guillermo Chacón, Prezidan, Latino Commission on AIDS ak Fondatè Hispanic 
Health Network, te deklare, “Pandan ke nou rasanble ansanm pou rekonèt Jounen 
Mondyal SIDA 2017, plis ke jamè nou ap souliye enpòtans patenarya kominote/ 
gouvènman/prive yo pou rejwenn efò pou aboli epidemi SIDA a. Wout pou aboli 
epidemi an dwe abòde detèminan sosyal pou sante yo, estigma/diskriminasyon kòm 
yon mwayen enpòtan pou atenn ekite sante. Defi ijan an se pou asire ke kominote sa 
yo ki pi afekte yo, pi vilnerab epi afekte pa VIH yo tankou jèn gason ki omoseksyèl ak 
biseksyèl yo ansanm ak lòt gason ki gen relasyon seksyèl ak gason nwa yo, fanm nwa 
yo, moun transjan yo ak sèks ki pa konfòm ak kominote yo, ak moun ki ap itilize 
medikaman kòm yon pati nan elaborasyon nouvèl estrateji inovatif yo pou kapab atenn 
objektif komen nou pou aboli epidemi SIDA a apati fen ane 2020”.  
  
C. Virginia Fields, ki se Prezidant ak Direktris Egzekitif Jeneral, National Black 
Leadership Commission on AIDS, te deklare, “Jodi a, Jounen Mondyal SIDA 2017, 
genyen anpil bagay pou nou komemore pliske nou te fè akonplisman imans nan fè 
vanse prevansyon, tretman ak swen sante. Nou dwe kontinye ajoute sou reyisit sa yo 
atravè pwogramasyon pèmanan ak efò rechèch yo pou ke nou kapab yon jou, e yon 
jou byento, jwenn yon remèd”.  
  
Anons jodi a ajoute sou plan 2014 Gouvènè Cuomo an pou kapab redwi yon fason 
konsiderab enfeksyon VIH yo apati fen ane 2020 an epi akonpli premye diminisyon 
depi toutan nan prevalans VIH. Kantite nivo rekò ba aktyèl lan pou nouvo moun ki 
dyagnostike ak VIH yo reprezante yon diminisyon 16 pousan soti 3,448 nouvo moun ki 
dyagnostike ak VIH yo nan ane sa. Plan an gen ladan:  
 

·     Idantifye moun ki genyen VIH ki pa fè dyagnostik e ki relye yo avèk swen 
sante;  

·     Relye epi kenbe moun ki dyagnostike avèk VIH yo ap resevwa swen sante 
epi fè yo jwenn terapi kont VIH pou maksimize represyon viris VIH;  

·     Epi bay aksè a Pre-Ekspozisyon Pwofilaksi (PrEP) pou moun ki gen risk elve 
yo pou kenbe yo VIH negatif.  

 
Depi anons 2014 lan, New York te angaje plis pase 20 milyon dola nan finansman 
adisyonèl yo nan politik ak pwogram yo ki nan Depatman Sante Eta New York lan, ki 
elabore pou atenn objektif Aboli Epidemi an yo. Sa yo gen ladan tès òganizasyon VIH 
yo; fasilite aksè a echanj sereng yo; pèmèt moun minè yo konsanti pou sèvis 
prevansyon ak swen VIH yo; elaji pataj done yo pou kapab ranfòse lyezon a swen; epi 
elaji aksè a lojman ki a pri abòdab yo pou moun ki gen VIH yo. 
 

https://www.governor.ny.gov/sites/governor.ny.gov/files/atoms/files/DFS_Circular_Letter.pdf


 

 

New York kounye a ap mennen nan nasyon an antan ke eta ki gen pi gwo kantite 
moun ki an danje pou PrEP yo, gras a nouvèl inisyativ pwogram yo ki te elaji aksè a 
alafwa PrEP ak pòs-ekspozisyon pwofilaksi (PEP). Preskripsyon pou PrEP yo te 
ogmante kat fwa plis pami moun ki anrejistre nan Medicaid, pandan ke kantite moun ki 
pa gen asirans sante yo ki ap aksede a sèvis yo atravè Pwogram Asistans PrEP a 
(PrEP Assistance Program, PrEP-AP) te ogmante 600 pousan nan dènye 18 mwa yo. 
 
New York te amelyore tou yon fason konsiderab sipresyon viral pami benefisyè 
Medicaid yo. Nan fè koresponn enfòmasyon Medicaid yo ak enfòmasyon siveyans yo, 
New York te idantifye plis pase 6,000 moun ki gen chaj viral ki pa siprime. Plan swen 
amenaje Medicaid yo te relye anpil nan moun sa yo ak swen sante, sa ki te abouti a 
plis pase 40 pousan pami yo ki reyalize sipresyon viral.  
 
Nouvèl inisyativ ke y’ap lanse yo pral fikse yon objektif pou gen zewo lanmò akoz SIDA 
ak zewo transmisyon VIH atravè itilizasyon enjeksyon medikaman avan fen 2020.  

